REZIME RADA

Predmet ovog istraživačkog rada predstavljaju određene morfološke karakteristike i bazično-motoričke sposobnosti pripadnica ženskog spola učenica populacije od V-VIII razreda.

Problem ovog istraživanja predstavljen je utvrđivanjem identifikacije pripadnosti određenim taksonima ženske učeničke populacije u odnosu na srodnost klastera u prostorima morfoloških karakteristika i motoričkih sposobnosti.

Cilj ovog istraživanja je formirati subuzorke, odnosno grupe učenica sa što homogenijim vezama istraživanih segmenata antropološkog statusa selekcionisane na osnovu morfoloških karakteristika i bazično-motoričkih sposobnosti. Da bi se dobili relevantni pokazatelji trenutnog stanja učenica viših razreda osmogodišnje škole primijenjene su i adekvatne analize. 

Uzorak ispitanika u ovom istraživanju predstavljaju učenice V-VIII razreda JU „Druga osnovna škola“ Živinice u Živinicama. U obzir su uzete ispitanice ženskog  spola koje nemaju smetnji u realizaciji Plana i programa nastave Tjelesnog i zdravstvenog odgoja sa ukupnim brojem od 101 entiteta. 

Izbor varijabli izvršen je u skladu sa problemom koji se nameće u ovom istraživanju, a na osnovu kojih se može doći do relevantnih pokazatelja klasifikacije određenih antropoloških dimenzija istraživanih prostora u radu.

Analizom dobijenih rezultata taksonomskih dimenzija, na osnovu kvadriranih Euklidovih distanci, te predočenih aritmetičkih sredina i standardnih devijacija izolovane su  taksonomske dimenzije.

Analizom  varijanse varijable  longitudinalne dimenzionalnosti su doprinjele statistički značajnoj diferencijaciji učenica u prostoru morfoloških karakteristika. 

Može se konstatovati da je u prostoru morfoloških karakteristika djevojčica od V - VIII razreda osmogodišnje škole evidentan kontinuiran tok homogenizacije razvojnih osobenosti s tendencijom pripadnosti jednoj zajedničkoj masivnoj dimenziji morfoloških mjera s primarnom tendencijom longitudinalne i transverzalne dimenzionalnosti skeleta. 

Na osnovu broja potvrđenih i odbačenih hipoteza ovog rada  u velikom postotku prihvatamo generalnu hipotezu H – koja glasi očekuje se jasna identifikacija kao i klasifikovanje uzorka u odnosu na morfološke karakteristike i bazično-motoričke sposobnosti učenica V-VIII  razreda.

